Að loknu samráði:
Umsagnir voru teknar til efnislegrar úrvinnslu en ekki talið nauðsynlegt að skilgreina sérstök viðbrögð eða aðgerðir sem hafa áhrif á framvindu verkefnisins.
Niðurstöður Framtíðarsýnar:
[bookmark: _GoBack]Meginniðurstaða verkefnisins er að ferðamannalandið Ísland skuli árið 2030 vera leiðandi í sjálfbærri þróun byggt á þremur víddum þolmarka um efnahag, samfélag og umhverfi á grunni samhæfingar, samgangna, gæða og þekkingar.
Samantekt um umsagnir og viðbrögð:

Samtök ferðaþjónustunnar - SAF
· Samtökin fagna verkefninu og telja að setning slíks stefnuramma sé mjög mikilvægur grundvöllur fyrir sameininlegri sýn og samvinnu stjórnvalda og greinarinnar.
· Samtökin leggja áherslu á að vinna við aðgerðabundina stefnumótun sé hröð og skýr, örugga fjármögnun þeirra verkefna sem þar verða sett á oddinn til að sýn nái fram að ganga. 
· Lýsa sérstakri ánægju með þá aðferðafræði sem ferðamálaráðherra hefur lagt til grundvallar vinnu við framtíðarsýnina og telja að sú skýra áhersla á samvinnu stjórnvalda og greinarinnar veiti gott fordæmi fyrir samvinnu stjórnkerfis og atvinnulífs.

RMF, HÍ, Mirra – fræðslu- og rannsóknarsetur – Íris Hrund Halldórsdóttir
· Vantar í stefnumótunina að fjalla um hvernig eigi að stuðla að sjálfbærum störfum og starfsmannahaldi í ferðaþjónustu á Íslandi.
· Í fræðasamfélagi er vaxandi gagnrýni á litla umfjöllun um starfsmannamál í stefnumótun stjórnvalda og greinarinnar.
· Þörf á að bæta ímynd íslenskrar ferðaþjónustu sem starfsvettvangs, bæði fyrir innlenda og erlenda starfsmenn.
· Heimsmarkmið Sameinuðuþjóðanna - í framtíðarsýn er horft til undirmarkmiðs 8.9 í áherslum um sköpun starfa í ferðaþjónustu en ekki má greina í stefnunni markmiði 8.8 um réttindi á vinnumarkaði, öryggi og tryggu vinnuumhverfi.

Alþýðusamband Íslands ASÍ
· Sambandið styður eindregið að lagður verði grunnur að aðgerabundinni stefnumótun og ákvarðanatöku fyrir ferðaþjónustu.
· Mikilvægt að þessi stefnumótun og ákvarðanataka þarf að vera hluti af stefnumótun fyrir íslenskt atvinnulíf í heild, með samþættingu atvinnu-, mennta- og vinnumarkaðsstefnu.
· Tillaga um mótun hæfnistefnu fyrir Ísland með hliðstæðum hætti og gert hefur verið í nágrannalöndum okkar.
· Sambandið telur það vandkvæðum bundið að átta sig á hvaða vinna býr að baki framtíðarsýninni þar sem skjal (slæðukynning) segir takmarkaða sögu.
· Gagnrýna að samtökum launafólks hafi ekki verið boðin bein aðkoma að stefnumótunarvinnunni eða verið haft samráð við þau í þessari vinnu.
· Hvergi vikið að hagsmunum er varða kjör, aðbúnað og menntun þeirra sem starfa við ferðaþjónustu.
· Ekki gerð tilraun til að greina þann vanda sem greinin er að glíma við og hvaða markmið eigi að setja þ.e. að greinin sé heilbrigð atvinnugrein þar sem starfsmenn búa við góð kjör og starfsskilyrði, fái þekkingu sína og menntun viðurkennda og hafi tækifæri til að sækja sér frekari menntunar.
· Áhersla á að stefnumótun nái til allra starfsmanna í ferðaþjónustu til að tryggja heilbrigðan vinnumarkað.
· Fagmennska, gæði og öryggi - atriði sem þarf einnig að tryggja gagnvart starfsfólki sem vinnur í ferðaþjónustu.
· Ábyrg ferðaþjónustua - tryggja þarf þátt starfsfólks í samræmi við réttindi og skyldur launafólks og atvinnurekenda.
· Samfélagslega ábyrg fyrirtæki í ferðaþjónustu - axla ábyrgð á þeim afleiðingum sem rekstur þeirra hefur á samfélagið.
· Áhersla á vitundarvakningu í ferðaþjónustusamfélaginu, hefja samtal um að aðgerða sé þörf varðandi undirboð og svarta atvinnustarfsemi.
· ASÍ fái fyrir hönd launafólks aðild að þeirri stefnumótun og aðgerðum sem framundan eru.
· Forsendur og meginmarkmið - launafólk njóti launa og annarra starfskjara í samræmi við kjarasamninga og lög hér í landi.

· Brotastarfsemi í ferðaþjónustu - samkvæmt úttekt og greiningu ASÍ eru flest alvarlegustu brotin sem framin eru gagnvart launafólki á íslenskum vinnumarkaði tengd íslenskum ferðaþjónustufyrirtækjum.
· Brotastarfsemi í ferðaþjónustu - Fyrirtæki í ferðaþjónustu hafa takmarkaða þekkingu á réttindum starfsfólks á vinnumarkaði og t.d. Skorti verulega á gerð ráðningasamninga.
· Brotastarfsemi í ferðaþjónustu - Algengust brotin eru að laun og önnur starfskjör eru oft langt undir íslenskum kjarasamningum, yfirvinna ekki greidd og réttindi starfsmanna eru ekki virt hvað varðar orlof, veikindi og slys.
· Brotastarfsemi í ferðaþjónustu - Í mörgum tilfellum eru um svarta vinnu eða sjálfboðavinnu að ræða og því ekki greiddir skattar né gjöld af launum.
· Brotastarfsemi í ferðaþjónustu - Árétta markmið og þá framtíðarsýn að réttindi starfsfólks séu í öllum tilfellum tryggð og þeim framfylgt og að sköpuð verði skilyrði til að fá betri yfirsýn yfir starfsemi fyrirtækjanna og starfandi einstaklinga þar.
· Samkeppnissjónarmið - Fyrirtæki í ferðaþjónustu eiga að hugsa rekstur sinn frá upphafi út frá hugmyndum um samfélagsábyrgð, ábyrgrar ferðaþjónustu og sjálfbærni.
· Samkeppnissjónarmið - Óeðlilegt að sum ferðaþjónustufyrirtæki byggi samkeppnisforskot sitt á því að greiða hvorki skatta né gjöld í sameiginlega samfélagssjóði.
· Samkeppnissjónarmið - Tekjumissir ríkisins í formi skattataps sem verður tilvið launaþjófnað skiptir að mati ASÍ milljörðum á hverju ári.
· ASÍ styður eindregið markmið um að móta grunn að aðgerðabundinni stefnumótun og ákvarðanatöku fyrir greinina en krefst þess að stefnumótunin taki mið af framangreindu og jafnframt að samtökin fái aðild að þeirri vinnu sem framunan er til að tryggja hagsmuni launafólks í þeirri vinnu.

Visit Reykjanes 
· Ekki gerðar efnislegar athugasemdir - hins vegar gerðar athugasemdir við hönnun eða "icon" sem fylgir áherslum. Myndin sem hefur verið valin fyrir arðsemi svipar mjög til trúarlegra tákna fyrir kristni, heilsu og dauða. Væri því ráð að endurskoða þann hluta fyrir loka útfærslu.



